EDITORIAL

EN DEFENSA DA
INVESTIGACION

raémosvos, literalmente, a Vaca Pinta mdis con-

tundente ata a data —foi un milagre atopar unha

grampa capaz de soster todo o contido que al-
berga- e facémolo enarborando un letreiro xigante na
defensa do investimento, publico e privado, en 1+D
neste sector en xeral, e no campo da alimentacion do
vacun moi en particular.

Nesta ediciéon repasamos os contidos do noso progra-
ma especial emitido con motivo de GandAgro 2025,
recollemos a valoracion de Inlac sobre a stia campa-
fia “Conta cos produtos lacteos europeos” e, no apar-
tado de “Opinién”, a Xunta Directiva de Anembe asina
un manifesto sobre a nova normativa de distribu-
cion, prescricion, dispensacion e uso de medicamen-
tos veterinarios. Sobre este tema afondamos tamén
cos veterinarios Roi Cap6n, Fermin Rico, Juan Ro-
driguez e Romén Gonzilez.

Asi mesmo, detallamos o acto de entrega do XXV
Premio Aresa a Traloagro, analizamos os principais
asuntos tratados na Xornada Africor Lugo-Vaca Pinta
2025 e falamos con Eduard Vila e Rita Casals sobre o
servizo xenético que presta Fefric dende 2020.

Na seccion “A pé de pista”, recollemos os resulta-
dos dos concursos de GandAgro, Usias Holsteins,
Menorca e Trofa, asi como os datos da ultima poxa
de Chantada. E da pista... j4 granxa! Levdmosvos a
visitar a ganderia Hermanos Safiudo Argiielles, en
Val de San Vicente (Cantabria), un negocio familiar
xestionado por tres irmans xunto cos seus pais, 0s
cales nos falan da sda loita actual: facer prosperar a
explotacion fronte as dificultades derivadas da ins-
talacion dun poligono industrial lindeiro, que lles
impide, entre outras cousas, acometer calquera obra
de ampliacién ou mellora.

Artigos sobre satide podal, reproducion e instalaciéns
serven de antesala para o contido técnico central des-
ta edicion: a sementeira do millo forraxeiro. Conta-
mos coas recomendacions dunha vintena de técnicos
expertos no cultivo do millo, incluimos as tdboas de
avaliacion de variedades do CIAM e do Serida, e abor-
damos distintos aspectos para o seu cultivo.

Tamén tivemos tempo de elaborar un par de reporta-
xes acordes coa tematica estrela deste numero. Con
motivo dos 25 anos de andlises no CIAM, conversa-
mos con José Souto, o responsable da coordinacion
dos ensaios de millo forraxeiro en Galicia dende os
seus inicios, e recollemos as declaracions de Adela
Martinez, profesional de referencia neste dmbito,
quen nos fala sobre o labor desenvolvido no Serida
nas ultimas décadas.

E precisamente Adela quen inspirou o titular deste
editorial, xa que na nosa entrevista sinalou un as-
pecto especialmente preocupante para seguir afi-
nando a rendibilidade das ganderias na &area da
alimentacion: a falta de apoio por parte da Admi-
nistraciéon para promover a remuda Xeracional na
investigacion sobre pastos e forraxes, o que, sen ir
madis lonxe, xa estd a afectar a4 continuidade das ava-
liacions oficiais de variedades de millo forraxeiro en
distintas comunidades.

Como cabeceira técnica, cremos que temos a res-
ponsabilidade de defender o inestimable papel do
persoal técnico e dos investigadores, cuxo traballo
contribie de forma imprescindible & crecente tecni-
ficacion do sector e a que cada tarefa se realice coa
maior precision para alcanzar o obxectivo Gltimo de
calquera negocio: 0 maximo beneficio.

Quizais haxa quen ainda pofia en dubida o impacto
do labor destes profesionais nas stas contas de resul-
tados. A eses escépticos convidamolos a revisar, con
mais detemento ainda, todos os contidos formativos e
informativos que atoparan nestas paxinas e asegura-
moslles que, sen investigacion, non hai progreso.

= +1937 kg de leche * +107 kg grasa (+0,33%)
* +121 velocidad de ordeno * +82 kg proteina (+0,17%)

Semen sexado disponible de

Holstein FENIX, FOTON, GLAX,
KODAK, PARTY, PERU, REX P, STADIUM, ...

Jersey CIRCUS, PORSCHE, Pardo CARTER, FROILAN
Charolés NERON, Fleckvieh ROCO

Limusin TURCO PP, Wagyu MICHIFUKUKU

PROXIMAMENTE UNA NUEVA INCORPORACION HOLSTEIN ...

